  Педагог-ұйымдастырушы


Қысқаша сипаттамасы

Педагог-ұйымдастырушы-әртүрлі үлгідегі білім беру ұйымдарында балалардың бос уақытын ұйымдастыруды жүзеге асыратын білім беру саласындағы маман.

Мамандықтың ерекшелігі


Педагог-ұйымдастырушы балалар тобының қызығушылықтары мен қажеттіліктерін зерттеп, содан кейін шығармашылық қызмет түрін таңдайды. Ол сондай-ақ балалар үйірмелерінің, секциялары мен бірлестіктерінің жұмысын жоспарлайды, мерекелерді, жорықтарды немесе экскурсияларды ұйымдастырады. Білім алушылардың демалысын ұйымдастыру да педагог-ұйымдастырушының жұмысына жатады. Сонымен қатар, ол тәрбие және білім беру процесі барысында денсаулыққа жауапты.
Қажетті қасиеттер


Бұл маманның жұмысының табысты болуы көбінесе шынайылық пен ашықтыққа, шығармашылыққа  және шешендік шеберлікке байланысты. Осының бәрін ескере отырып, жұмыс жауапкершілікті, тәртіпті және күйзеліске төзімділікті қажет ететінін есте ұстаған жөн.
Міндеттер
- мектептерде, мектеп-интернаттарда, гимназияларда, лицейлерде, қосымша білім беру мекемелерінде, тұрғылықты жері бойынша клубтарда балалармен және жасөспірімдермен сыныптан тыс және мектептен тыс жұмыстарды ұйымдастырады;

- балалар мен жастардың қоғамдық бірлестіктерінің құрылуына жәрдемдеседі;

- үйірмелердің, шығармашылық орталықтардың, мектептен тыс үйірмелердің жұмысын басқарады және сабақ жүргізеді, түрлі байқаулар, көркемдік және шығармашылық іс-шаралар ұйымдастырады, экскурсиялар мен серуендерде балаларды ертіп жүреді.
- оқушыларға таланттарын, қабілеттерін ашуға, бос уақытын қызықты және мазмұнды өткізуге мүмкіндік беретін жағдайлар жасайды;

- оқушылардың жалпы мәдениетін қалыптастырады;
- үйірмелер, секциялар, клубтар, әуесқой бірлестіктер желісін құрады және дамытады;

- жасөспірімдер арасындағы құқық бұзушылықтың алдын алуға көмектеседі;
- педагогикалық тұрғыдан қараусыз қалған балалармен және жасөспірімдермен жеке жұмыс жүргізеді;
- балалар мен жасөспірімдердің денсаулығы мен қауіпсіздігіне қамқорлық жасайды;
- өзінің кәсіби және әдістемелік деңгейін жетілдіреді.
Медициналық қарсы көрсеткіштері:
Келесі аурулары бар адамдарға жұмыс істеу рұқсат етілмейді:
· сенсорлық ақаулар;

· жүйке және психикалық аурулары;

· тірек-қимыл аппараты функцияларының бұзылуы;

· жүрек-тамыр және тыныс алу жүйесінің аурулары;

· созылмалы жұқпалы аурулар;

· жаман әдеттер.
Білім


Педагог-ұйымдастырушы мамандығын игеру үшін орта кәсіптік білім немесе педагогика саласындағы жоғары білім қажет.

Колледжде: «Қосымша білім» мамандығы, «Педагог-ұйымдастырушы» біліктілігі.
Еңбек нарығындағы мамандыққа сұраныс
           Педагог-ұйымдастырушы тұрғылықты жері бойынша мектептерде, мектеп-интернаттарда, гимназияларда, лицейлерде, қосымша білім беру мекемелерінде, клубтарда сұранысқа ие.

Байланысты мамандықтар:
          Мұғалім, педагог, тәрбиеші, психолог.
